
PROCESO DE RECLAMACIÓN DE CUALIFICACIÓNS FINAIS PARA ESO E 1º DE                   
BACHARELATO.
Segundo o disposto na Orde do 28 de agosto de 1995.

1. Os alumnos/as e os seus pais/nais ou titores/as poderán solicitar do profesorado cantas                       

aclaracións consideren precisas das valoracións que se realicen sobre o proceso de                     

aprendizaxe dos alumnos, así como tamén sobre as cualificacións ou decisións que se                       

adopten como resultado de dito proceso.

2. No suposto de que tras as oportunas aclaracións, exista desacordo coa cualificación                     

final obtida nunha materia, ou coa decisión de promoción e/ou titulación, o alumno e/ou                         

os seus pais ou titores poderán solicitar por escrito a revisión de dita cualificación.

3. O prazo para presentar esta reclamación por escrito é de 2 días lectivos,                       
contados a partires de que se produza a comunicación das cualificacións                   
(entrega de notas).

4. A solicitude de revisión conterá cantas alegacións xustifiquen a desconformidade coa                   

cualificación final, e será tramitada a través da Xefatura de Estudos, que a trasladará                         

ao Xefe/a do Departamento Didáctico responsable da materia obxecto de reclamación.

5. No proceso de revisión os membros do Departamento Didáctico contrastarán as                   

actuacións seguidas no proceso de avaliación do/a alumno/a co establecido na                   

Programación Didáctica, tendo en conta especialmente:

a. Adecuación dos obxectivos, contidos e criterios de avaliación empregados no                 

proceso de avaliación cos recollidos na Programación.

b. Adecuación dos procedementos e instrumentos de avaliación aplicados cos               

sinalados na Programación.

c. Correcta aplicación dos criterios de cualificación e avaliación establecidos na                 

Programación para a superación da materia.

6. No primeiro día lectivo seguinte ao día no que finalice o período de solicitudes                         
de revisión, reunirase o Departamento para estudar as solicitudes de revisión e                     

proceder á elaboración dos informes nos que se recolla a descrición dos feitos, as                         

actuacións previas, a análise realizada e a decisión de modificar ou ratificar a                       

cualificación final obxecto de revisión.

7. O/a Xefe/a de Departamento trasladará o informe á Xefatura de Estudos, para que                       

comunique por escrito ao/a alumno/a e/ou aos seus pais ou titores a decisión razoada                         

de ratificación ou modificación da cualificación. Informará tamén da mesma por escrito                     

ao/a profesor/a titor/a.

8. A Xefatura de Estudos e o/a titor/a considerarán a procedencia de reunir en sesión                         

extraordinaria á Xunta de Avaliación, para que está valore, segundo os novos datos                       

achegados, a necesidade de revisar os acordos e decisión adoptadas para o/a alumno/a                       

en cuestión.

9. Se a resolución afecta á decisión de promoción e/ou titulación a reunión                     
extraordinaria da Xunta de Avaliación celebrarase nun prazo máximo de 2 días                     
desde a finalización do período de solicitude de revisión.

10. No caso de que tras o proceso de revisión no centro persista o desacordo coa                           
cualificación final, o/a interesado/a e/ou os seus pais ou titores poderán solicitar                     
por escrito dirixido á Dirección do centro, no prazo de 2 días desde a última                           
comunicación, que eleve a reclamación á Xefatura Territorial nun prazo non                   
superior aos 3 días.

11. A Xefatura Territorial terá un prazo de 15 días para adoptar a resolución                       
pertinente, o cal porá fin á vía administrativa.


